
ELVIRA LAMA FERNANDEZ, deputada provincial do GRUPO SOCIALISTA da 
Deputación de Ourense, en base ó previsto na Lei de Bases Reguladora do Réxime 
Local, ó artigo 91 e 97, entre outros, do R.O.F. e ó Regulamento da Corporación 
presenta unha MOCIÓN SOBRE A CREACION DUN PLAN DE TRATAMENTO DE 
PURÍN NA PROVINCIA DE OURENSE. 
 

 
EXPOSICIÓN DE MOTIVOS 

 
 

O día 24 de setembro o Presidente da Deputación asinou o protocolo de colaboración 
do proxecto Rexenera Limia LIFE xunto co Alcalde de Xinzo, Presidente da CHMS, 
Secretaria de Medio Ambiente da Consellería da Xunta de Galicia, Gas Natural, 
Ecolagunas, e Grupo Coren; proxecto que vai intentar paliar o grave problema medio 
ambiental da Comarca da Limia. Neste acto estase a recoñecer, o que o Grupo 
Socialista ven denunciando amplamente nesta institución, e na Xunta de Galicia. 
 
O día 25 de abril o Directora Xeral de Agricultura en resposta a unha pregunta do 
Grupo Socialista sobre que medidas ten previstas diante da inminente desaparición da 
planta de tratamento de puríns de Sarreaus, xestionada polo Grupo Coren, logo do 
recorte das axudas ás plantas de coxeneración enerxética con residuos; dixo que “a 
planta non funcionaba”, por problemas técnicos e repetiu que tan só xestionaba os 
puríns de 16 explotacións de grupo.  
 
No acto do día 24 de setembro o representante de Coren dixo que a planta funcionaba 
e que trataba os puríns das granxas da comarca e que as explotacións tiñan que 
cumprir cos informes de avaliación ambiental. Isto último ninguén o dubida, pero 
respecto ó primeiro, parece que a Directora Xeral de Agricultura sí, posto que 
confirmou que só trataba os xurros de 16 explotacións que son as que están o carón 
da planta. Esta é a realidade constatada, si algún día funcionou, nela so se trataban os 
xurros do complexo de Sarreaus. 
 
Pero non é menos certo que, nos informes dos últimos 15 anos os parámetros de 
contaminación medioambiental supéranse amplamente, e a Limia ben pode ser 
considerada, “zona altamente vulnerable”, como outras de comunidades que soportan 
altas taxas de gando de explotación intensiva que xeran toneladas e metros cúbicos 
de xurros diarios. 
 
Non se trata de demonizar a ninguén, trátase de poñer branco sobre negro un 
problema que existe, que é real, que é de extrema gravidade para a comarca mais 
agrogandeira de Galicia, e que xa non pode esperar mais. 
 
O problema existe, as augas están como están, senón non se faría este proxecto que 
asinaron o pasado mércores, e tampouco participarían as empresas relacionadas co 
problema, nin as institucións con responsabilidade como a propia Deputación 
Provincial. Pero mentres, non podemos esperar 3 anos a que remate o proxecto, para 
ver si resulta efectivo, e facer mais. 
 
Vostede dixo na súa intervención, que nese acto se resumían tres palabras 
cooperación, medio ambiente e futuro. 

Polo anteriormente exposto, o Grupo Provincial Socialista somete a consideración do 
Pleno a seguinte PROPOSTA DE ACORDO: 

 

 Elaborar un Plan de tratamento de puríns para a provincia de Ourense por 
parte da Deputación Provincial. 

 Solicitar o Goberno da Xunta de Galicia que habilite partida orzamentaria para 
levar a cabo as instalacións oportunas para xestionar os xurros, dado que nin 
as terras, nin augas son capaces de soportar mais niveis de agresión. 

                                                           En Ourense a 24 de setembro de 2014 

 

 

Asdo: Elvira Lama Fernández 

 

 

 

 

 

 

 

 

SR PRESIDENTE DA DEPUTACIÓN DE OURENSE 


